
നക്ഷത്ര ചിഹ്നം ഇല്ലാത്ത ചോദ്യം നം. 471 24-08-2022 - ൽ മറുപടിയ്ക്

കിഫ്ബി പദ്ധതികള്‍

ചോദ്യം ഉത്തരം

ശ്രീ. പി. ജെ. ജോസഫ്,
ശ്രീ. മോൻസ് ജോസഫ്,
ശ്രീ. അനൂപ് ജേക്കബ്‌ ,
ശ്രീ. മാണി. സി. കാപ്പൻ

ശ്രീ കെ എൻ ബാലഗോപാല്‍
(ധനകാര്യ വകുപ്പ് മന്ത്രി)

(എ)
കിഫ്ബി പദ്ധതിയുടെ കീഴില്‍ ഈ സാമ്പത്തിക

വര്‍ഷത്തില്‍ ഏറ്റെടുത്തിട്ടുള്ള വിവിധ പദ്ധതികളുടെ
വിശദാംശങ്ങള്‍ ജില്ല തിരിച്ച് വ്യക്തമാക്കാമോ;

(എ) 2022-23 സാമ്പത്തിക വർഷത്തിൽ നാളിതുവരെ
കിഫ്ബി പദ്ധതിയിൽ ഉൾപ്പെടുത്തി അംഗീകാരം
നൽകിയിട്ടുള്ള വിവിധ പദ്ധതികളുടെ ജില്ല തിരിച്ചുള്ള
വിശദാംശങ്ങൾ അനുബന്ധം 1 ആയി ചേർക്കുന്നു.

(ബി) കിഫ്ബി പദ്ധതികള്‍ക്കായി സംസ്ഥാന സര്‍ക്കാര്‍
വാങ്ങുന്ന കടം സംസ്ഥാനത്തിന്റെ പൊതുകട
ബാധ്യതയുടെ ഭാഗമാണ് എന്ന കേന്ദ്രസര്‍ക്കാര്‍/
ആര്‍.ബി.ഐ./സി.എ.ജി. നിലപാട് സംബന്ധിച്ച്

സംസ്ഥാന സര്‍ക്കാരിന്റെ നിയമപരമായ നിലപാട്
വിശദമാക്കാമോ;

(ബി) സംസ്ഥാന സർക്കാരിന്റെ കീഴിൽ പ്രവർത്തിക്കുന്ന

സ്ഥാപനങ്ങൾ എടുക്കുന്ന വായ്പകൾ സംസ്ഥാന

സർക്കാരിന്റെ കടബാധ്യതയിൽ ഉൾപ്പെടുത്തുന്ന ഒരു
നിലപാടാണ് കേന്ദ്ര സർക്കാർ സ്വീകരിച്ചിട്ടുള്ളത്. ഈ
നിലപാടിനോടുള്ള സംസ്ഥാനത്തിന്റെ ശക്തമായ

വിയോജിപ്പ് കേന്ദ്രസർക്കാരിനെ അറിയിച്ചിട്ടുണ്ട്.
പ്രസ്തുത നിലപാടിൽ ഇളവ് അനുവദിക്കണമെന്ന്
അഭ്യർത്ഥിച്ചു കൊണ്ട് സംസ്ഥാനം കേന്ദ്ര
സർക്കാരിനെ സമീപിക്കുകയും ആവശ്യപ്പെട്ട

വിശദാംശങ്ങൾ നൽകുകയും ചെയ്തതിന്റെ
അടിസ്ഥാനത്തിൽ നടപ്പു സാമ്പത്തിക വർഷത്തെ
ആദ്യത്തെ 9 മാസത്തേയ്ക്ക് 17,936 കോടി രൂപ
പൊതു വിപണിയിൽ നിന്ന് കടമെടുക്കുന്നതിനുള്ള
അനുമതി കേന്ദ്ര സർക്കാർ ലഭ്യമാക്കിയിട്ടുണ്ട്.
സംസ്ഥാന സർക്കാരിന്റെ വിയോജിപ്പ്
പരിഗണിക്കാതെ 14312.80 കോടി രൂപ Off Budget
Borrowing ആണെന്ന നിലപാട് സ്വീകരിച്ച് ആ തുക
നാലു തവണകളായി സംസ്ഥാനത്തിന്റെ കടമെടുപ്പ്
പരിധിയിൽ നിന്ന് കുറയ്ക്കുന്നതാണെന്നും ഇതിന്റെ
ഭാഗമായി നടപ്പു വർഷം 3578.20 കോടി രൂപ
കടമെടുപ്പ് പരിധിയിൽ നിന്നും കുറയ്ക്കുന്നതാണെന്നും,
പ്രത്യേക ഉദ്ദേശ സ്ഥാപനങ്ങൾ എടുത്തിട്ടുള്ള

വായ്പകളുടെ തിരിച്ചടവ് സംബന്ധിച്ച് 2021-22
മുതലുള്ള കണക്കുകൾ ഉടനടി ലഭ്യമാക്കണമെന്നും
04/07/2022 ലെ 40(12)PF-S/2021-22 നമ്പർ കത്ത്

പ്രകാരം കേന്ദ്രധനകാര്യ മന്ത്രാലയം അറിയിച്ചിട്ടുണ്ട്.
ഇതിൻപ്രകാരം പ്രത്യേക ഉദ്ദേശ സ്ഥാപനങ്ങൾ

എടുത്തിട്ടുള്ള വായ്പകളുടെ തിരിച്ചടവ് സംബന്ധിച്ചുള്ള

വിവരങ്ങൾ ഇതിനകം തന്നെ സംസ്ഥാന സർക്കാർ
കേന്ദ്ര ധനകാര്യ മന്ത്രാലയത്തിന് കൈമാറിയിട്ടുണ്ട്.
കൂടാതെ ഭരണഘടനയുടെ ആർട്ടിക്കിൾ 293(3),
293(4) എന്നിവയ്ക്ക് അനുസൃതമായി, 2017 ഓഗസ്റ്റിന്
മുൻപ് നിലനിന്നിരുന്ന പോലെ പൊതു
കണക്കിനത്തിലെ (പബ്ലിക് അക്കൌണ്ടിലെ)
നീക്കിയിരിപ്പും പൊതുമേഖലാ സ്ഥാപനങ്ങളുടെ

വായ്പകളും സംസ്ഥാനത്തിന്റെ കടമെടുപ്പ് പരിധി
നിർണ്ണയിക്കുന്നതിൽ നിന്നും ഒഴിവാക്കണമെന്ന്
22.07.2022 ലെ 134/2022/എം. ധന കത്ത് പ്രകാരം
സംസ്ഥാന ധനകാര്യ മന്ത്രി കേന്ദ്ര ധനകാര്യ
മന്ത്രിയോട് അഭ്യർത്ഥിച്ചിട്ടുമുണ്ട്.

(സി)

കിഫ്ബി മാനദണ്ഡങ്ങള്‍ പാലിക്കുവാന്‍
സാധിക്കാത്തതുമൂലം പ്രസ്തുത പദ്ധതിയില്‍ ഏറ്റെടുത്ത
പല റോഡ് വികസന പ്രവര്‍ത്തനങ്ങളും

മുടങ്ങിക്കിടക്കുന്നത് ശ്രദ്ധയില്‍പ്പെട്ടിട്ടുണ്ടോ;
മുടങ്ങിക്കിടക്കുന്ന പദ്ധതികളുടെ ജില്ല തിരിച്ചുള്ള
കണക്കുകള്‍, അവയുടെ കാരണങ്ങള്‍
വ്യക്തമാക്കാമോ;

(സി) ശ്രദ്ധയിൽപ്പെട്ടിട്ടുണ്ട്. കിഫ്ബി ധനസഹായത്തോടെ

നടപ്പിലാക്കുന്ന 76 റോഡ് വികസന പ്രവൃത്തികൾ

വിവിധ കാരണങ്ങൾ കൊണ്ട് മുടങ്ങിക്കിടക്കുന്നുണ്ട്
എന്ന് കിഫ്ബി മുഖേന നടപ്പിലാക്കുന്ന റോഡ്
പ്രവൃത്തികളുടെ നിർവ്വഹണം പ്രധാനമായും
നിർവ്വഹിക്കുന്ന എസ്.പി.വി-യായ കേരള റോഡ്
ഫണ്ട് ബോർഡ് അറിയിച്ചിട്ടുണ്ട്. ഇതിൽ 17
പദ്ധതികൾ സ്ഥല പരിമിതി മൂലവും, ശേഷിക്കുന്ന 59
പദ്ധതികൾ സ്ഥല പരിമിതി കൊണ്ടും മറ്റ്
പദ്ധതികളിൽ ഉൾപ്പെട്ടതിനാലോ പ്രായോഗികം
അല്ലാത്തതിനാലോ ആണ് തുടർ നടപടികൾ
സ്വീകരിക്കാത്തത്. മുടങ്ങിക്കിടക്കുന്ന റോഡ് വികസന
പദ്ധതികളുടെ ജില്ല തിരിച്ചുള്ള വിവരങ്ങളും,
അതിനുള്ള കാരണങ്ങളും അനുബന്ധം 2 ആയി

ചേർക്കുന്നു.

(ഡി) മുടങ്ങിക്കിടക്കുന്ന പദ്ധതികളുടെ നിര്‍മാണം
പൂര്‍ത്തിയാക്കി പൊതുജനങ്ങളുടെ ബുദ്ധിമുട്ടുകള്‍
ദൂരീകരിക്കാന്‍ എന്തൊക്കെ തുടര്‍ നടപടികളാണ്
സ്വീകരിക്കുവാന്‍ ഉദ്ദേശിക്കുന്നതെന്ന്
വ്യക്തമാക്കാമോ?

(ഡി) കിഫ്ബി മാനദണ്ഡങ്ങൾ പ്രകാരം നടപ്പിലാക്കാൻ
പറ്റാത്ത പ്രവൃത്തികൾ മറ്റ് പദ്ധതികളിൽ
ഉൾപ്പെടുത്തി നടപ്പിലാക്കുന്നതിനുള്ള സാധ്യതകൾ
തേടാവുന്നതാണ് എന്നാണ് കേരള റോഡ് ഫണ്ട്
ബോർഡ് അറിയിച്ചിട്ടുള്ളത്.

സെക്ഷൻ ഓഫീസർ

